
«ԻՐԱՎԱԲԱՆԱԿԱՆ ԱՆՁԱՆՑ ՊԵՏԱԿԱՆ ԳՐԱՆՑՄԱՆ, ԻՐԱՎԱԲԱՆԱԿԱՆ ԱՆՁԱՆՑ ԱՌԱՆՁՆԱՑՎԱԾ ՍՏՈՐԱԲԱԺԱՆՈՒՄՆԵՐԻ, ՀԻՄՆԱՐԿՆԵՐԻ ԵՎ ԱՆՀԱՏ ՁԵՌՆԱՐԿԱՏԵՐԵՐԻ ՊԵՏԱԿԱՆ ՀԱՇՎԱՌՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության 2001 թվականի ապրիլի 3-ի ՀՕ-169 օրենքի (այսուհետ` Օրենք) 17-րդ հոդվածի`
1) 1-ին մասի 2-րդ կետը «տվյալները» բառերից հետո լրացնել «, հանրային ծառայությունների համարանիշը, իսկ դրա բացակայության դեպքում՝ հանրային ծառայությունների համա​րա​նի​​շի բացակայության վերաբերյալ լիազոր մարմնի տրամադրած տեղեկանքի համարը» բառերով.

2) 2-րդ մասում «սոցիալական քարտ կամ նշում անձի` սոցիալական քարտից հրաժարվելու մասին և համապատասխան տեղեկանքի համարը» բառերը փոխարինել «հանրային ծառա​յու​թյունների համա​​րանիշը, իսկ դրա բացակայության դեպքում՝ հանրային ծառայությունների համա​րա​նի​​շի բացակայության վերաբերյալ լիազոր մարմնի տրամադրած տեղեկանքի համարը» բառերով:

Հոդված 2. Օրենքի 25-րդ հոդվածի 1-ին մասում`

1) ուժը կորցրած ճանաչել 4-րդ կետը,

2) 7-րդ կետում «սոցիալական քարտի համարը կամ նշում սոցիալական քարտից հրաժարվելու մասին, ներառյալ`» բառերը փոխարինել «հանրային ծառա​յու​թյունների համա​​րանիշը, իսկ դրա բացակայության դեպքում՝ հանրային ծառայությունների համա​րա​նի​​շի բացակայության վերաբերյալ լիազոր մարմնի տրամադրած» բառերով:
Հոդված 3. Օրենքի 26-րդ հոդվածի 1-ին մասում`

1) ուժը կորցրած ճանաչել 1-ին մասի 8-րդ կետը,

2) 1-ին մասի 10-րդ, 11-րդ և 21-րդ կետերում, 7-րդ մասի 5-րդ կետում, 16-րդ մասում «սոցիալական քարտի համարը կամ նշում անձի` սոցիալական քարտից հրաժարվելու մասին և համապատասխան տեղեկանքի համարը» բառերը փոխարինել «հանրային ծառա​յու​թյունների համա​​րանիշը, իսկ դրա բացակայության դեպքում՝ հանրային ծառայությունների համա​րա​նի​​շի բացակայության վերաբերյալ լիազոր մարմնի տրամադրած տեղեկանքի համարը» բառերով:
Հոդված 4. Օրենքի 27-րդ հոդվածում`
1) 5-րդ մասից հանել «և սոցիալական վճարների պարտավորությունների անձնական հաշվի քարտի համարը» բառերը.
2) հոդվածը լրացնել հետևյալ բովանդակությամբ 10-րդ մասով.

«10. Որպես անհատ ձեռնարկատեր (սույն օրենքի 25-րդ հոդվածի 2-րդ մասին համապատասխան` կրկին որպես անհատ ձեռնարկատեր) հաշվառված անձին գործակալության կողմից տրամադրվում է (այդ թվում` սույն հոդվածի 8-րդ մասով սահմանված կարգով) նաև հարկային մարմնի սահմանած ձևով ծանուցում՝ Հայաստանի Հանրապետության հարկային օրենսգրքով սահմանված հարկային համակարգերի ու դրանց ընտրության նպատակով հայտարարությունների ներկայացման ժամկետների վերաբերյալ: Անհատ ձեռնարկատերերը Հայաստանի Հանրապետության հարկային օրենսգրքով սահմանված` ավելացված արժեքի հարկ վճարող համարվելու և որպես ավելացված արժեքի հարկ վճարող հաշվառվելու, շրջանառության հարկ վճարող, ինչպես նաև ընտանեկան ձեռնարկատիրության սուբյեկտ համարվելու վերաբերյալ հայտարարությունները կարող են ներկայացնել գործակալության միջոցով:»:   

Հոդված 5. Օրենքի 31-րդ հոդվածում`
1) 2-րդ մասում «3-րդ մասով» բառերը փոխարինել «3-րդ և 9-րդ մասերով» բառերով,

2) հոդվածը լրացնել հետևյալ բովանդակությամբ նոր 9-10-րդ մասերով.

«9. Գործակալությունը անհատ ձեռնարկատիրոջը պետական հաշվառումից հանելու գործընթաց սկսելու մասին գրառում կատարելու օրը հարկային մարմնին առցանց ռեժիմով տրամադրում է անհատ ձեռնարկատիրոջ անունը, ազգանունը, հայրանունը, ՀՎՀՀ-ն, պետական հաշվառումից հանելու համար հիմք հանդիսացող դիմումի տարին, ամիսը, ամսաթիվը, սնանկության հետևանքով հաշվառումից հանելու դեպքում` դատարանի որոշման վերաբերյալ տեղեկություններ, մահվան դեպքում` մահվան տարին, ամիսը, ամսաթիվը: Գործակալության կողմից տեղեկության տրամադրումից հետո հարկային մարմինն առցանց ռեժիմով գործակալությանն է տրամադրում տեղեկություններ անհատ ձեռնարկատիրոջ` տվյալ օրվա դրությամբ հարկային մարմնում հաշվառված պարտավորությունների վերաբերյալ: 
10. Գործակալությունն անհատ ձեռնարկատիրոջը պետական հաշվառումից հանելու (գործունեությունը դադարեցնելու) մասին տեղեկությունների գրառում կատարելու օրը հարկային մարմնին տրամադրում է տեղեկություն անհատ ձեռնարկատիրոջը պետական հաշվառումից հանելու տարվա, ամսվա և ամսաթվի վերաբերյալ:»:
Հոդված 6. Օրենքի 34-րդ հոդվածի 1-ին մասի 5-րդ կետում «սոցիալական քարտ կամ նշում անձի` սոցիալական քարտից հրաժարվելու մասին և համապատասխան տեղեկանքի համարը» բառերը փոխարինել «հանրային ծառա​յու​թյունների համա​​րանիշը, իսկ դրա բացակայության դեպքում՝ հանրային ծառայությունների համա​րա​նի​​շի բացակայության վերաբերյալ լիազոր մարմնի տրամադրած տեղեկանքի համարը» բառերով:

Հոդված 7. Օրենքի 35-րդ հոդվածում`
1) 6-րդ և 11-րդ մասերից հանել «և սոցիալական վճարների պարտավորությունների անձնական հաշվի քարտի համարը» բառերը,
2) հոդվածը լրացնել հետևյալ բովանդակությամբ նոր 12-րդ մասով.

«12. Իրավաբանական անձանց գործակալության կողմից տրամադրվում է նաև հարկային մարմնի սահմանած ձևով ծանուցում՝ Հայաստանի Հանրապետության հարկային օրենսգրքով սահմանված հարկային համակարգերի ու դրանց ընտրության նպատակով հայտարարությունների ներկայացման ժամկետների վերաբերյալ: Իրավաբանական անձինք Հայաստանի Հանրապետության հարկային օրենսգրքով սահմանված` ավելացված արժեքի հարկ վճարող համարվելու և որպես ավելացված արժեքի հարկ վճարող հաշվառվելու, շրջանառության հարկ վճարող, ինչպես նաև  ընտանեկան ձեռնարկատիրության սուբյեկտ համարվելու վերաբերյալ հայտարարությունները կարող են ներկայացնել գործակալության միջոցով:»:
  Հոդված 8. Օրենքի 44-րդ հոդվածը լրացնել հետևյալ բովանդակությամբ նոր 9-րդ մասով`

«9. Վերակազմակերպվող իրավաբանական անձինք, սույն հոդվածով սահմանված փաստաթղթերից բացի, պարտադիր կարգով ներկայացնում են նաև Հայաստանի Հանրապետության հարկային օրենսգրքին համապատասխան իրավահաջորդության կարգով փոխանցվող պարտավորությունների և դեբետային գումարների, սահմանված չափից ավել վճարված գումարների, ինչպես նաև միասնական հաշվի գումարների մնացորդների մասին հարկային մարմնի կողմից հաստատված տեղեկանք:»:

Հոդված 9. Օրենքի 47-րդ հոդվածը լրացնել հետևյալ բովանդակությամբ նոր 5-րդ մասով`

«5. Գործակալությունը սույն հոդվածով սահմանված կարգով իրավաբանական անձի լուծարման գործընթաց սկսելու մասին գրառում կատարելու օրը հարկային մարմնին առցանց ռեժիմով տրամադրում է իրավաբանական անձի անվանումը, ՀՎՀՀ-ն և լուծարային գործընթացում գտնվելու մասին տեղեկությունը:»:

Հոդված 10. Օրենքի 48-րդ հոդվածը լրացնել հետևյալ բովանդակությամբ նոր 6-րդ մասով`

«6. Գործակալությունն սույն հոդվածով սահմանված կարգով իրավաբանական անձի լուծարման գործընթաց սկսելու մասին գրառում կատարելու օրը հարկային մարմնին առցանց ռեժիմով տրամադրում է իրավաբանական անձի անվանումը, ՀՎՀՀ-ն և լուծարային գործընթացում գտնվելու մասին տեղեկությունը:»:

Հոդված 11. Օրենքի 50-րդ հոդվածի 3-րդ մասը լրացնել հետևյալ բովանդակությամբ նոր պարբերությունով.
«Սույն մասում նշված դեպքում գործակալությունն իրավաբանական անձի անվանումը, ՀՎՀՀ-ն և դատարանի վճռի կամ որոշման վերաբերյալ տեղեկություններն առցանց ռեժիմով տրամադրում է հարկային մարմին:»:
Հոդված 12. Օրենքի 51-րդ հոդվածում`

1) 3-րդ և 4-րդ մասերը շարադրել հետևյալ խմբագրությամբ
«3. Գործակալությունը լուծարման գրանցում կատարելու մասին դիմում ստանալուց հետո` մեկ աշխատանքային օրվա ընթացքում, հարցում է ուղարկում հարկային մարմին` հարկային մարմնի կողմից վերահսկվող եկամուտների մասով պետական բյուջեի գծով իրավաբանական անձի պարտավորությունների բացակայությունը հավաստելու վերաբերյալ: Հարցումն ուղարկվում է ստացումը հաստատելու հնարավորություն տվող էլեկտրոնային փաստաթղթաշրջանառությունն ապահովող համակարգի միջոցով: Հարկային մարմինը հարցումը ստանալու օրվանից հետո` 20 աշխատանքային օրվա ընթացքում գործակալությանն է տրամադրում հարկային մարմնի կողմից վերահսկվող եկամուտների գծով պարտավորությունների վերաբերյալ տեղեկանք: Սույն մասով սահմանված ժամկետում հարցմանը չպատասխանելը կամ այլ պատասխան (բացի պարտավորությունների առկայությունից, դրանց հստակ չափից) ուղարկելը դիտվում է որպես լուծարվող իրավաբանական անձի` հարկային մարմնի կողմից վերահսկվող եկամուտների մասով պետական բյուջեի գծով պարտավորությունների բացակայության հավաստում: 
4. Եթե լուծարման համար դիմած անձը փաստաթղթերի հետ ներկայացնում է նաև գործակալություն ներկայացնելու նպատակով հարկային մարմնի տված տեղեկանք (այդ թվում` լուծարային գործընթացում համալիր հարկային ստուգման արդյունքներով) հարկային մարմնի կողմից վերահսկվող եկամուտների գծով պարտավորությունների բացակայության մասին` տրված լուծարման հաշվեկշիռը հաստատելու օրը կամ ավելի ուշ, ապա սույն հոդվածի 3-րդ մասով նախատեսված հարցումը հարկային մարմին չի ուղարկվում:»,

2) 6-րդ մասը լրացնել հետևյալ բովանդակությամբ նոր պարբերությունով.
«Գործակալությունը լուծարման մասին տեղեկությունների գրառում կատարելու օրը հարկային մարմնին առցանց ռեժիմով տրամադրում է տեղեկություն կազմակերպության լուծարման պետական գրանցման տարվա, ամսվա և ամսաթվի վերաբերյալ:»:
Հոդված 13. Օրենքի 52-րդ հոդվածի 1-ին մասի 4-րդ կետում «պետական բյուջեի նկատմամբ հարկերի, տուրքերի կամ սոցիալական ապահովագրության գծով պարտավորությունների առկայության, դրանց չափի և ծագման հիմքերի մասին հստակ պատասխան ստանալը» բառերը փոխարինել «սույն օրենքի 51-րդ հոդվածի 3-րդ մասին համապատասխան պատասխան ստանալը կամ սույն օրենքի 51-րդ հոդվածի 4-րդ մասին չհամապատասխանող տեղեկանք ներկայացնելը» բառով:
Հոդված 14. Օրենքի 53-րդ հոդվածում`

1) 1-ին մասը շարադրել հետևյալ խմբագրությամբ

«1. Իրավաբանական անձի լուծարման գրանցման մերժման հիմքերի առկայության դեպքում սույն օրենքի 51-րդ հոդվածի 3-րդ մասին համապատասխան իրավաբանական անձի պարտավորությունների բացակայությունը չհավաստող պատասխան ստանալուց կամ սույն օրենքի 51-րդ հոդվածի 4-րդ մասին չհամապատասխանող տեղեկանք գործակալություն ներկայացնելուց հետո` մեկօրյա ժամկետում գործակալությունն ընդունում է որոշում իրավաբանական անձի լուծարումը մերժելու մասին:»,

2) 5-րդ մասում «Հայաստանի Հանրապետության պետական եկամուտների կոմիտեի» բառերը փոխարինել «հարկային մարմնի» բառերով:
Հոդված 15. Օրենքի 60-րդ հոդվածում`

1) 3-րդ մասից հանել «(«Կազմակերպություններին և ֆիզիկական անձանց հարկային հաշվառման վերցնելու և հաշվառումից հանելու մասին» Հայաստանի Հանրապետության օրենքով սահմանված կարգով), սոցիալական վճարների պարտավորությունների անձնական հաշվի քարտի համարը («Պարտադիր սոցիալական ապահովության վճարների մասին» Հայաստանի Հանրապետության օրենքով սահմանված կարգով)» բառերը,
2) 5-րդ մասը լրացնել հետևյալ բովանդակությամբ նոր պարբերությունով.
«Գործակալությունն սույն հոդվածով սահմանված կարգով օտարերկրյա իրավաբանական անձի հաշվառումից հանելու մասին գրառում կատարելու օրը հարկային մարմնին առցանց ռեժիմով տրամադրում է տեղեկություն հաշվառումից հանելու մասին գրառման տարվա, ամսվա և ամսաթվի վերաբերյալ:»:
Հոդված 16. Օրենքի 61-րդ հոդվածի 7-րդ մասը շարադրել հետևյալ խմբագրությամբ`

«7. Իրավաբանական անձանց պետական գրանցման, անհատ ձեռնարկատեր պետական հաշվառման, իրավաբանական անձանց առանձնացված ստորաբաժանումների ու հիմնարկների պետական հաշվառման, պետական գրանցման (հաշվառման) ժամանակ ներկայացված տվյալների հետագա փոփոխությունների, իրավաբանական անձանց վերակազմակերպմամբ պայմանավորված՝ պետական գրանցման (հաշվառման), իրավաբանական անձանց` լուծարման գործընթացում գտնվելու և լուծարման մասին գրառման, վերաբերյալ տեղեկությունները և փաստաթղթերը տրամադրում է հարկային մարմնին` Հայաստանի Հանրապետության հարկային օրենսգրքով սահմանած կարգով: Հարկային մարմինը գործակալությանը տրամադրում է տեղեկություններ՝ հարկ վճարողների հաշվառման համարների մասին:»: 

Հոդված 17. Սույն օրենքն ուժի մեջ է մտնում 2018 թվականի հունվարի 1-ից:

